ՏԵՂԵԿԱՆՔ

«Հայաuտանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ լրացումներ կատարելու մաuին» ՀՀ կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, ամսաթիվը,  համարը
	Առարկության, առաջարկության  բովանդակությունը
	Եզրակացություն


	Կատարված

փոփոխությունները


	 ՀՀ ֆինանսների նախարարություն
03.06.2016թ. թիվ 
01.1/83-1/15673-16
	«Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում եմ հետևյալը.

Նախագծով նախատեսվում է երեխայի խնամքի նպաստ նշանակել նաև Լեռնային Ղարաբաղի Հանրապետությունում գրանցված գործատուի մոտ աշխատող` խնամքի արձակուրդում գտնվող ծնողին, եթե նա և իր երեխան բնակչության պետական ռեգիստրում հաշվառված են Հայաստանի Հանրապետությունում բնակության վայրի հասցեով և Լեռնային Ղարաբաղի Հանրապետությունում ծնողին խնամքի նպաստ չի նշանակվել: 
Նախագծին կցված տեղեկանքում նշված է, որ վերջինիս ընդունումը տարեկան կտրվածքով կառաջացնի լրացուցիչ 2.2 մլն դրամի պահանջ, որի գծով ինչպես ՀՀ 2016 թվականի պետական բյուջեով, այնպես էլ ՀՀ կառավարության 2016 թվականի հուլիսի 7-ի N 723-Ն որոշմամբ հաստատված ՀՀ 2017-2019 թվականների պետա​կան միջ​​​նա​​ժամկետ ծախսերի ծրագրով համապատասխան ֆինանսական հատկացումներ նախատեսված չեն:
	Ընդունվել է ի գիտություն:
	

	ՀՀ ԿԱ պետական եկամուտների կոմիտե

30.08. 2016թ.

01/3-1/26049-16
	«Հայաստանի Հանրապետության կառավարության 2015 թվական դեկտեմբերի 29-ի N 1566-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:
	

	ՀՀ արդարադատության նախարարություն

31.08.2016թ. թիվ  01/14/10985-16
	1. Որոշման նախագծի (այսուհետ` նախագիծ) 1-ին կետում անհրաժեշտ է նշել ՀՀ կառավարության 2015 թվականի դեկտեմբերի 29-ի N 1566-Ն որոշման լրիվ անվանումը` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:
	Առաջարկությունն ընդունվել է: 
	Նախագծում կատարվել է  համապատասխան փոփոխություն:

	
	2. Նախագծի 1-ին կետի «ե» ենթակետից հետո նշված ենթակետերի համարակալման հաջորդականությունն անհրաժեշտ է վերանայել` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:
	Առաջարկությունն ընդունվել է:
	Նախագծում  ենթակետերի համարակալումը շտկվել է:

	ԼՂՀ աշխատանքի և սոցիալական հարցերի նախարարություն

07.09.2016թ. թիվ 1170-01/9
	«Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում եմ հետևյալը.
1.հաշվի առնելով այն հանգամանքը, որ համաձայն ԼՂՀ օրենսդրության մինչև երկու տարեկան երեխայի խնամքի պետական նպաստը հնարավոր է նշանակվի և հորը և մորը՝ առաջարկում եմ նախագծի 1-ին կետի 1-ին ենթակետի ա պարբերությունում ծնողին խնամքի բառերը փոխարինել երեխայի ծնողներին խնամքի բառերով, իսկ նույն ենթակետի դ պարբերությունում նրան բառը փոխարինել երեխայի ծնողներից մեկին բառերով.
	Առաջարկությունն ընդունվել է:  
	Նախագծի 1-ին կետի 1-ին ենթակետի ա և դ պարբերու​թյուն​ներում կատարվել են համապատասխան փոփոխություններ:

	
	2. առաջարկում եմ 1-ին կետի 1-ին ենթակետի բ և դ պարբերություններում իրավասու մարմնից բառերը փոխարինել աշխատանքի և սոցիալական հարցերի նախարարությունից բառերով, քանի որ  օրենսդրությամբ հստակեցված չէ նախարարության՝ տվյալ ոլորտում իրավասու մարմին հանդիսանալը:
	Առաջարկությունն ընդունվել է:   
	Նախագծի 1-ին կետի 1-ին ենթակետի բ և դ պարբերու​թյուններում կատարվել են համապատասխան փոփոխություններ:

